
ABSTRAK 

 

Tujuan kajian ini adalah untuk mengkaji kesan pengintergrasian Pendekatan Berasaskan 
Sosio-Saintifik Berbantukan Peta Pemikiran Masa Hadapan (P2S2PMH) ke atas lima 
konstruk pemikiran masa hadapan iaitu i) memahami situasi semasa, ii) mengenalpasti 
trend, iii) menganalisis pemacu yang relevan, iv) mensintesis kemungkinan atau 
keperluan masa hadapan dan v) memilih dengan justifikasi masa hadapan yang 
diinginkan. Satu modul pengajaran dibina dan digunakan sebagai panduan kepada guru 
dalam melaksanakan kaedah P2S2PMH terhadap lima konstruk pemikiran masa 
hadapan. Kajian berbentuk kuasi eksperimental telah dilaksanakan ke atas 255 pelajar 
Tingkatan Empat yang mengambil mata pelajaran Sains kurikulum Kementerian 
Pendidikan Malaysia. Sebanyak tiga kumpulan dibahagikan menggunakan teknik 
persampelan bertujuan iaitu kaedah i) Kaedah Berasaskan Sosio-Saintifik Berbantukan 
Peta Pemikiran Masa Hadapan (P2S2PMH, n=85), ii) Kaedah Sosio-Saintifik (PSS-
placebo, n=85) dan iii) Kaedah Tradisional (TRD, n=85). Instrumen Ujian Pemikiran 
Masa Hadapan (UPMH) pra dan pasca dibangun dan digunakan bagi mengukur tahap 
pemikiran masa hadapan di awal dan di akhir intervensi. Temu bual dijalankan ke atas 
enam pelajar dalam kumpulan P2S2PMH untuk mendapatkan pandangan pelajar 
mengenai proses pemupukan pemikiran masa hadapan yang menjalani kaedah ini. 
Analisis data kuantitatif dilaksanakan menggunakan MANCOVA, ANCOVA dan Saiz Kesan 
(SK) sementara analisis tematik bagi dapatan temu bual. Hasil analisis MANCOVA telah 
menunjukkan terdapat kesan yang signifkan secara statistik merentasi ketiga-tiga 
kumpulan kaedah pengajaran [F (2, 247) = 60.90, p<0.01]. Sementara itu, hasil analisis 
ANCOVA telah menunjukkan terdapat hubungan yang signifikan secara statisitik kaedah 
P2S2PMH berbanding kaedah PSS dan TRD terhadap lima konstruk pemikiran masa 
hadapan i) memahami situasi semasa [F (2, 251)= 186.6, p<0.01], ii) mengenalpasti 
trend [F (2, 251)= 287.36, p<0.01], iii) menganalisis pemacu yang relevan [F (2, 251)= 
469.29), p<0.01], iv) mensintesis kemungkinan atau keperluan masa hadapan F (2, 
251)= 196.13, p<0.01] dan v) memilih dengan justifikasi masa hadapan yang diinginkan 
[F (2, 251)= 279.12, p<0.01]. Kaedah P2S2PMH menunjukkan min skor pasca lebih 
tinggi dan ukuran saiz kesan yang lebih besar berbanding kaedah PSS dan TRD, 
manakala kaedah PSS turut menunjukkan min skor yang lebih tinggi dan ukuran saiz 
kesan yang lebih besar berbanding kaedah TRD di kelima-lima konstruk pemikiran masa 
hadapan. Hasil dapatan temu bual menunjukkan subjek kajian bersetuju kaedah 
P2S2PMH yang didasari oleh isu dan aspek sosio-saintifik mempengaruhi penglibatan, 
penghujahan dan penjanaan idea-idea di dalam bilik darjah. Di samping itu, 
pengintergrasian peta pemikiran membantu subjek memahami dan mengaitkan idea-
idea hasil daripada perbincangan kumpulan kecil ke peringkat yang lebih kompleks 
sekaligus meningkatkan penguasaan pemikiran masa hadapan. Dapatan kajian ini 
membuktikan bahawa kaedah dan modul P2S2PMH memberikan implikasi positif 
terhadap pemupukan pemikiran masa hadapan. Penemuan ini dapat membantu 
Kementerian Pendidikan Malaysia dalam melahirkan komuniti pelajar yang berfikir ke 
hadapan sesuai dengan Pendidikan Abad ke-21 dan agenda nasional.  
 
Kata kunci: pemikiran masa hadapan, peta pemikiran masa hadapan, pendekatan sosio-
saintifik, modul pengajaran dan pembelajaran 

ABSTRACT 

 
SOCIO-SCIENTIFIC BASED APPROACH WITH FUTURE THINKING MAPS ON 

FIVE FUTURE THINKING CONSTRUCTS AMONG STUDENTS  
 

The aim of this study was to investigate the effects of integrated Socio-Scientific based 
Approach with Future Thinking Maps method (SSFT) on five future thinking constructs: 
these are i) understanding of the current situations, ii) identification of key trends, iii) 
analysis of the relevant drivers, iv) development of possible and probable future 
scenarios and v) selection of preferable future. A teaching and learning module was 
developed and used as a guideline for teachers in implementing the SSFT on five future 
thinking constructs. Quasi experimental design was employed to 255 Form Four students 
who took Science in Malaysia Education curriculum. Three groups were assigned using 
purposive sampling techniques at three rural secondary schools in Tawau District known 
as i) Socio-Scientific Approach with Future Thinking Map (SSFT), n = 85), ii) Socio-
Scientific Method (SS-placebo, n = 85) and iii) Traditional Method (TRD, n = 85). Pre 
and post Thinking Test Instrument (TTI) was developed and used to measure future 
thinking levels at the beginning and end of the intervention. Interviews were conducted 
on the six subjects within the SSFT group to obtain students’ insight about the attainment 
process of future thinking via this method. Quantitative data analysis was performed 
using MANCOVA, ANCOVA, and effect size (ES), while thematic analyzes were conducted 
for interview findings. The results of the MANCOVA analysis indicates that there were 
statistically significant effects across the three groups of teaching methods [F (2, 247) 
= 60.90, p <0.01]. Meanwhile ANCOVA analysis showed statistically significant effect of 
SSFT method compared to SS and TRD method on the five constructs of future thinking 
i) understanding of the current situations [F (2, 251)= 188.6, P <0.01], ii) identification 
of key trends [F (2, 251)= 287.36, p <0.01], iii) analysis of the relevant drivers [F (2, 
251)= 469.29, p <0.01], iv) development of possible and probable future scenarios [F 
(2, 251) = 196.13, p <0.01] and v) selection of preferable future [F (2, 251)= 279.12, 
p <0.01]. The SSFT method showed significantly higher posttest mean scores and a 
larger effect size than the SS method and TRD group, thus SS method also showed 
significantly higher posttest mean scores and a larger effect size compared to the TRD 
group in all five future thinking constructs. The findings from the interview showed that 
the study subject agreed that the SSFT method based on issues and socio-scientific 
aspects affected positively on the involvement, argumentative and generation of ideas 
in the classroom. In addition, the integration of thinking map helps the subjects to 
comprehend and relate the ideas from small group discussion in SSFT method towards 
complex level thus master the future thinking. The findings of this study proved that the 
SSFT method and module have positive implications to enhance future thinking skills. 
These findings can help Ministry of Education Malaysia to produce a community of 
students who think forward in line with 21st century learning and national agenda. 
 
Keywords: future thinking, future thinking maps, socio-scientific approach, teaching and 
learning module. 

BAB 1 

 

 

PENDAHULUAN 

 

 

 

1.1 Pengenalan 

 

Kecemerlangan sistem pendidikan yang ditunjangi oleh proses pengajaran dan 

pembelajaran adalah faktor utama ke arah pencapai matlamat pendidikan (Kamarudin 

Ahmad, 2008; Buletin Transformasi Pendidikan, 2015). Lantaran itu, penstrukturan 

semula kurikulum khususnya bagi mata pelajaran Sains di Malaysia telah diperkenalkan 

bagi menggantikan KBSR dan KBSM mulai 2011 dan 2017. Penstrukturan semula 

kurikulum pendidikan bagi memastikan bahawa pendidikan yang ditawarkan selari 

dengan keperluan Pembelajaran Abad ke-21 (PAK21) yang menuntut kepada 

penguasaan pemikiran kreatif (Buletin Transformasi Pendidikan Malaysia, Bil 4/2015). 

 

Kebanyakan sistem pendidikan di negara-negara maju mula memperkenalkan 

kurikulum yang menekankan penguasaan pemikiran masa hadapan (PMH) di mana 

pengetahuan yang diperoleh di dalam sesuatu bidang lebih eksplisit serta membina 

hubungan pada masa kini dengan tindakan pada masa hadapan (21st Century Fluency 

Series, 2016; Organization for Economic Cooperation and Development, 2018). Lantaran 

perubahan anjakan paradigma ini, pemikiran masa hadapan mula mendapat perhatian 

dan dikesan sebagai salah satu aspek kemahiran yang perlu dikuasai oleh pelajar bagi 

mendepani masa hadapan yang kian mencabar (Lehtonen, 2012). Pemikiran masa 

hadapan adalah keupayaan pelajar untuk berimaginasi kemungkinan masa hadapan 

atau kebolehan untuk berimaginasi secara kreatif kemungkinan masa hadapan 

berdasarkan hipotesis senario masa hadapan (Chiu, 2012; D’Argembeau, Ortoleva, 

Jumentier & Van Der Linden, 2010; Furtunoto & Furey, 2011) 

 

Melalui penguasaan pemikiran masa hadapan, seseorang individu akan cuba 

untuk menguasai sesuatu ilmu pengetahuan, memahami dan membuat penilaian dari 

segenap aspek tentang masa hadapan. Bishop & Hines (2012) turut berhujah, 

keupayaan untuk menggambarkan entiti masa hadapan dari pelbagai aspek akan 

mewujudkan komuniti pemikir yang mampu untuk menganalisis kemungkinan masa 

hadapan, meramal keperluan masa hadapan dan memilih masa hadapan yang 

diinginkan. Lantaran tuntutan ini, kajian yang mendalam perlu dilaksanakan bagi 

menyiasat tahap pemikiran masa hadapan dalam kalangan pelajar khususnya di 

Malaysia. 

  

Sebagai penyediaan pelajar untuk masa depan dan kerjaya, pelajar amat 

memerlukan satu kurikulum yang mampu membawa mereka ke dalam kehidupan yang 

sebenar dan lebih relevan dengan keperluan kehidupan mereka untuk 20 tahun akan 

datang (Cole, Morrison & Conway, 2013). Justeru, satu kurikulum yang mampan untuk 

menghasilkan pelajar berfikiran masa hadapan melalui projek-projek yang kreatif dan 

berinovasi tinggi adalah penting. Hal ini kerana Bauer & Bai (2015) berpendapat pelajar 

pada hari ini telah berubah secara radikal dan tidak sesuai diajar dengan sistem 

pendidikan yang direka bentuk untuk mereka. Maka adalah penting untuk merubah 

stigma pengajaran berorientasikan peperiksaan dan tradisional kepada pelaksanaan 

berasaskan sosio-saintifik dalam menghasilkan pelajar yang berfikir ke hadapan. 

 

Kaedah pengajaran dan pembelajaran tradisional melalui teknik mengingat dan 

mengaplikasi prosedur yang mudah sudah tidak relevan dan kurang berkesan dalam 

menyediakan autonomi dan kurangnya implikasi terhadap penguasaan berfikir secara 

kreatif pelajar. Justeru, untuk memupuk penguasaan pemikiran masa hadapan, setiap 

pelajar perlu didedahkan dengan pembelajaran yang bermakna, selari dengan nilai serta 

relevan dengan diri dan komuniti pelajar. Menurut Barron & Darling-Hammond (2008), 

pembelajaran yang melibatkan dunia sebenar pelajar diintergrasikan dengan kolaborasi 

menyediakan peluang yang sewajarnya untuk pelajar menyusun atur pengetahuan, 

membuat penyelidikan, menganalisis dan berkomunikasi secara berkesan. 

 

Justeru keperluan penguasaan pemikiran masa hadapan dan tuntutan 

Pembelajaran Abad ke-21 (PAK21), kurikulum Sains yang direncana telah 

mengintegrasikan penglibatan isu sosial dalam pengajaran dan pembelajaran khususnya 

mata pelajaran Sains di setiap peringkat pendidikan. Kurikulum sekolah rendah (KSSR) 

dan menengah (KSSM) telah menggariskan secara implisit bahawa pendekatan sosio-

saintifik (PSS) harus dilaksanakan dalam pengajaran (Bahagian Pembangunan 

Kurikulum, 2014b; Rahimawati Ab. Rahim, 2017; Bahagian Pembangunan Kurikulum, 

2018). Walaupun pendekatan sosio-saintifik baru diserap masuk ke dalam kurikulum 

Sains di Malaysia, namun rujukan antarabangsa telah menunjukkan pendekatan ini telah 

mula diperkenalkan seawal tahun 1980 (Hou & Wang, 2016). Lantaran pendekatan yang 

memberangsangkan, pendekatan sosio-saintifik pada masa kini telah banyak menerima 

perubahan paradigma bagi memastikan kerangka sosio-saintifik di dalam kurikulum 

sentiasa relevan dengan keperluan dan kehendak zaman. 

 

Pendekatan sosio-saintifik di dalam bilik darjah dapat mendorong pelajar untuk 

menguasai pemerolehan maklumat secara penyelidikan, mentafsir isu-isu melalui 

analisis, membuat keputusan dengan pertimbangan moral dan penyelesaian isu melalui 

cetusan idea daripada pelbagai bentuk perbincangan. Menurut Zeidler & Nichols (2009), 

kerangka kerja PSS merupakan satu proses yang konsisten dalam membimbing pelajar 

untuk mengaplikasi pengetahuan saintifik di samping menjadi pemikir yang kreatif dalam 

mencipta masa hadapan yang lebih berdaya saing. Membincangkan isu-isu sosial yang 

mempunyai komponen saintifik berkaitan dengan kehidupan sebenar pelajar boleh 

mewujudkan hasil pembelajaran yang bermakna kepada pelajar di samping memberi 

peluang kepada pelajar untuk menghubungkait dan mengaplikasi pengetahuan Sains 

dengan persekitaran di luar bilik darjah (Tytler, 2012).  

 

Menurut Jones, Buntting, Hipkins, McKim, Conner & Saunders (2012), 

pendekatan di dalam bilik darjah melalui isu-isu sosial yang berkaitan dengan ruang 

lingkup kehidupan sebenar pelajar merupakan landasan efektif dalam memberi kesan 

terhadap peningkatan pemikiran masa hadapan seseorang pelajar. Hal ini jelas dapat 

diperhatikan apabila pelajar dapat mengaitkan hubungan sosial, saintifik, pemilihan dan 

keupayaan memberi justifikasi masa hadapan yang lebih baik secara serentak dalam 

menangani permasalahan sosial yang dikenalpasti (Buntting & Jones, 2015). Oleh hal 

yang demikian adalah wajar untuk melaksanakan kajian lanjut tentang kaedah ini bagi 

menyiasat kesannya ke atas penguasaan pemikiran masa hadapan pelajar. 

 

 Ini turut disokong oleh Kolstø (2001), pendekatan sosio-saintifik dalam bilik 

darjah memberikan impak positif yang bukan sahaja memberi kesan terhadap 

kefahaman pelajar tentang kepentingan sains dalam kehidupan seharian tetapi 

melahirkan pengguna yang mengaplikasikan pengetahuan saintifik dan merangsang 

pelajar untuk menjadi pemikir yang kreatif dan ke hadapan. Manakala Zeidler & Nichols 

(2009) dan Evagorou (2011) turut menyatakan aktiviti PSS secara konsisten yang 

memerlukan pelajar untuk menganalisis ciri dan sebab, mensintesis kemungkinan dan 

keperluan serta pemilihan dengan justifikasi merupakan aktiviti-aktiviti yang menepati 

kriteria yang diperlukan dalam pembinaan pemikiran masa hadapan.  

 

Bagi pengajaran dan pembelajaran yang berkonsepkan pemikiran masa 

hadapan, pelajar boleh didedahkan dengan apa yang ada disekeliling mereka untuk 

mengenalpasti komponen-komponen dalam pemikiran masa hadapan sama ada di 

peringkat individu, tempatan, negara dan mahupun antarabangsa. Namun demikian, ada 

sesetengah penyelidik berpendapat perbincangan di peringkat negara dan antarabangsa 

menjadikan perbincangan menjadi lebih kompleks. Perbincangan yang kompleks 

berkeupayaan dalam meningkatkan penaakulan yang lebih mendalam tentang sesuatu 

isu oleh pelajar (Buntting, komunikasi secara personal, 17 Oktober, 2018) (Rujuk 

Lampiran E). 

 

Selain daripada itu, impak pendekatan sosio-saintifik dalam memupuk pemikiran 

masa hadapan turut dibantu oleh penggunaan peta pemikiran masa hadapan yang 

digunakan sebagai bahan bantu mengajar.  Menurut Steve (2014), Inayatullah (2008), 

Buntting & Jones (2015) dan Jones et al. (2012), pengaplikasian peta pemikiran masa 

hadapan merupakan salah satu alat konsisten yang digunapakai secara meluas oleh 


